
 Тема: «Казан – башкалам.»

Максат: 

   Рус телле укучыларның   бирелгән     темага              сөйләм  күнекмәләрен әйтә белүләренә ирешү.

   Әңгәмә кору күнекмәләрен камилләштерү.

   Укучыларга башкала тарихы турында мәгълүмат бирү, телдән сөйләм күнекмәләрен үстерү.

   Алган белемнәрен гамәли файдаланырга өйрәтү.

   Фән һәм мәдәният үзәге булган башкалабыз белән горурлану хисе тәрбияләү.

Җиһазлау: Казан күренешләре, компьютер, слайдлар, интерактив китап «Г.Тукай» (Тукай музеена сәяхәт)

Эпиграф:

                Синнән дә ягымлы

                 Як җирдә юк икән ,

                 Казаным, Казаным!

                                         И.Юзеев

Дәрес барышы.

I. Дәресне актуальләштерү.

Экранга шигырь чыга, укытучы укый.

· Укучылар, бу шигырь нәрсә турында?

· Казан шәһәре турында.

· Шагыйрь Казан турында нәрсәләр дигән?

· Казанга яратып эндәшә.

· Аны ягымлы як ди.

· Ә сез Казан турында нәрсә беләсез?

· Казан- Татарстанның башкаласы.

· Казан- борынгы шәһәр.

· Казанга 1000 ел.

· Казанда 1 миллионнан артык кеше яши.

· Балалар, ә бүгенге дәрестә без Казан шәһәре турында тагын да тулырак белербез.

· Шуңа күрә Казан шәһәренә сәяхәт итәрбез.Нәрсә соң ул сәяхәт?

· Сәяхәт - кая да булса бару, тирә-якны күзәтү.

· Нәрсә белән сәяхәт итеп була?

· Автобус, машина, поезд, җәяү...

· Ә без сезнең белән сәяхәтебезне поездга утырып башларбыз, башкалада җәяүләп йөрербез.

II. Яңа эш ысуллары, төшенчәләр формалаштыру.

· Укучылар, бүгенге дәресебездә безгә таныш булмаган сүзләр дә очрар, шул сүзләр белән танышып китик әле.

Сүзлек өстендә эш.

Башкала-столица

Мәркәз-столица

Сөембикә манарасы-Башня Сююмбеки

Сынлы сәнгать музее-Музей изобразительных искусств

Милли музей- Национальный  музей

(Сүзләр дәфтәргә языла.)

-Һәрберебез беләбез :поездга утырганчы билет алырга кирәк.Билетларны алганчы, сәяхәт вакытында күбрәк әйтелә торган ягымлы сүзләрне , теләкләрне кабатлап алабыз.

Рәхмәт!  Спасибо! 

Хәерле көн! Добрый день!

Хәерле юл! В добрый путь!

Рәхим итегез! Добро пожаловать!

Хәерле сәгатьтә! В добрый путь!

Гафу итегез! Извините!

Ашларыгыз тәмле булсын!Приятного аппетита!

1. Казан - тарихи шәһәр.

-Укучылар, ни өчен Казанга шундый кызыклы исем бирелде икән?

(Легендаларны искә төшерү)

3.Кремль.

-Казан шәһәренең горурлыгы – Кремль. Шуңа күрә сәяхәтебезне шуннан башларбыз.(Экранга рәсемнәр чыга.Укучылар үзләре таныштыралар.)

- Кремль – Казанның үзәге. Ул Казансу ярында урнашкан, ак таш стена белән әйләндереп алынган.

- Сөембикә манарасы- Кремльнең бизәге. Биеклеге 58 метр. Ул 7 каттан тора.

- Спас манарасының йолдызында нурлар җемелди, сәгатенең тавышы күңелне дулкынландыра. 

- Кол Шәриф мәчете 1996 елда төзелә башлый. Ул 8 манаралы.

Ял итеп алу.

Бер- ике без Казанда,

Өч- дүрт без бастык.

Чат-чат итеп кул чаптык.

Аякларны бер урында

Тып,тып,тып итеп бастык.

Утырдык, кабат бастык,

Бер утырдык, бер бастык.

Инде бераз хәл алып,

Сәяхәтне дәвам иттек.

· Казан буйлап сәяхәт булгач, башкала кунаклары буларак аралаша белергә дә кирәк бит.

(Диалоглар төзү. “Кремль янында сөйләшү”, “Г.Камал театры янында”, “Автобуста”, “Китап кибетендә”.)

4.Уку йортлары.

-Сәяхәтебезне дәвам итәбез. Казан студентлар шәһәре. Башкалада бик күп уку йортлары бар. Аларның иң борынгысы һәм зурысы- КДУ.

- Казан Дәүләт университеты – борынгы уку йорты. Ул 1804 елда ачылган. Аңа инде 200 ел. Бу уку йортында чит илләрдән килеп тә белем алалар. 

- Ә бу Татар Гуманитар педагогика университеты. Ул-укытучылар әзерли торган иң югары уку йорты.

5.Музейлар.

- Алдагы сәяхәтебез кай да дәвам итүен кроссворд чишеп беләбез.

           1. С  Ө  Е  М  Б  И  К  Ә

  2.С  А  Б  А  Н  Т  У  Й                 

                     3.К  А  З  А  Н  С  У  

 4.С  Ә  Й  Д  Ә  Ш  Е  В

            5.Т  У  К  А  Й

1.Ханбикә.

2.Казанда чыга торган балалар газетасы.

3.Кремль янындагы елга.

4.Татар композиторының фамилиясе.

5.”Шүрәле”  әкиятенең авторы.

- Әйе, хәзер без музейлар турында сөйләшербез. Казанда иң зур музейлар- Милли музей һәм Сынлы Сәнгать музее. М.Горький, С. Сәйдәшев, М.Җәлил музейлары бар. Тукай музее бик матур, ике катлы борынгы бинада урнашкан.

Сәяхәтебезне шушы музейда дәвам итәбез.

(Экраннан карау.)

· Музей сезгә ошадымы?

· Нәрсәләр истә калды?

· Сәяхәтебез ахырына якынлаша.Кире поездга утырганчы Казан шәһәре турында үзебезнең район шагыйрьләре язган шигырьләрне сөйләп китик әле.(Х.Гайсин, З.Шәйхетдинов.)

Казаным, Казаным!

Җир йөзендә синнән 

Матуррак калалар

Күп алар! Мин беләм

Рим, Парижлар данын...

Күңелем аларның 

Берсенә генә дә

Алыштырмас сине, 

И минем Казаным.

И нурлы Казан

Туган ил төсе.

Синең ташларда

Бабайлар эзе.

Казан үсә, матурлана ! Күрәсезме!

Аңа инде мең яшь тулды . Беләсезме?

Мең ел гомер, гүя мизгел аның өчен

Кичә генә төзелгән күк безнең өчен.

Татарстан-милләтебез җире,

Безнең өчен-илләрнең иле.

Мәркәзебез Казан-йөрәгем,

Ышанычым, ныклы терәгем.

Сабабыз – киң сулышлы үпкәм, 

Эшчәнлектә абруйлы күптән.

Шәмәрдәнем-минем уң кулым, 

Гомер буе сиңа омтылдым.

-Укучылар, менә без сезнең белән кире дәрескә әйләнеп кайттык, 1000 еллык тарихы булган Казан шәһәренә сәяхәтебезне тәмамладык. Сезгә бу сәяхәт ошадымы?

-Хәзер сәяхәтебез файдалы булуын исбатлап, алган мәгълүматларыбызны барлап алыйк әле.

(Тест эшләү.)

Тест.

1. “И Казан ! Дәртле Казан! Моңлы Казан! Нурлы Казан!” Бу сүзләрне кем язган?

а) Г.Тукай;

б) М.Җәлил;

в)Х.Туфан.

2. Сөембикә манарасы ничә катлы?

а) 5;

б)8;

в)7.

3.Казан шәһәренә ничә ел?

а)100;

б)1000;
3)800.

4.Спас манарасының очында нәрсә җемелди?

а)йолдыз;

б)ай;

в)бер нәрсә дә юк.

5.Казан Дәүләт университетына кайчан нигез салынган?

а)1804;

б)1904;

в)1884.

IV. Йомгаклау.

   -Бүгенге дәрестә барыгыз да актив катнаштыгыз.

(Билгеләр кую.)

Өй эше бирү.

Казандагы театрлар, театр артистлары  турында материаллар алып килергә.

